
Vendimi Këshillit të Mediave të Shkruara të Kosovës ndaj 

ankesës së Lëvizjes Vetëvendosje kundër Gazeta Blic 

 

 

Këshilli i Mediave të Shkruara të Kosovës në mbledhjen e tij 

të mbajtur më 30 shtator 2020, shqyrtoi ankesën e Lëvizjes 

Vetëvendosje kundër medias online Gazeta Blic lidhur me 

artikullin me titull “Rexhep Selimi vazhdon ta luajë të 

“fortin” e Kuvendit, provokon nga seanca”, dhe mori këtë: 

 

 

 

 

                      V E N D I M  

  

 

 

- Ankesa nuk miratohet. 
 

 

 

 

 

 



 

A R S Y E T I M I 

 

 

 

Ankesa ka të bëjë me artikullin e publikuar në Gazeta Blic me 

titull “Rexhep Selimi vazhdon ta luajë të “fortin” e Kuvendit, 

provokon nga seanca”. Sipas ankuesit, me publikimin e këtij 

artikulli, nuk është respektuar Kodi i mediave përkatësisht 

nuk është raportuar e vërteta. Pretendimet janë se përmes 

publikimit është shkelur Kreu II (Raportimi i së vërtetës).  

 

Lajmi është i shkruar në portal dhe objekti kësaj ankese është 

teksti i shkruar, e që rrjedhimisht ankesa është e lejueshme 

për trajtim dhe e afatshme.  

 

Pas leximit të artikulli dhe shqyrtimit të ankesës, KMShK 

gjen se ankesa është e pabazuar. Gjatë trajtimit, KMShK nuk 

gjeti ndonjë element të mos raportimit të së vërtetës tek 

shkrimi. KMShK ka gjetur se shkrimi është i bazuar në një 

deklaratë publike dhe më pas e ka lidhur me të kaluarën e 

deputetit. Në anën tjetër mediave ju është lejuar të kenë 

tituj më kreativ por që nuk kalojnë limitet e gazetarisë së 

shkruar.  

 

KMShK  vendosi si në dispozitivin e këtij vendimi.  

 

 

Këshilli i Mediave të Shkruara të Kosovës 


